
TAZWERT TAMATUT 
 
       Tasekla tamaziɣt, d tasekla yuɣen adeg hrawen ama deg tudert n umdan 

ama deg tudert n tmetti, tezga tleḥḥu tettnerni, yella wanda i d-yettili deg-s 

ubeddel. 

       Ma nmuqel ɣer tallit tamensayt, ad naf tasekla d tin i d-yelḥan seg timawit si 

zzman aqbuṛ, tallit-a drus i yellan ttarun deg-s ɣef wanect-a ad naf amur 

ameqqran deg-s Tečča-t tatut acku tella tebna kan ɣef wawal, ferrun timsal s 

wawal, talsen-d tiḥkayin s wawal,... Akken i d-yura MAMMERI Mouloud deg 

udlis poems kabyles anciens akken Γef wayen iḥekku umezruy, taɣerma n 

yimaziɣen d taɣerma n wawal, ɣef wawal i ɣef tebna tɣerma tamaziɣt. Seg 

waya, nezmer ad nini Tasekla d tala i seg d-nettagem ansay n tmetti. Tasekla d 

tagerruma n tmussniwin, d annar wessiεen, yeččuṛen d tiwsatin yemxalafen am ; 

tmacahut, tamedyazt, inzan, lemεun, tiqsiḍin, timεayin,... Tiwsatin-a, tεawanent 

akken ad tfehmeḍ amezruy n yal timetti, ɣef wanect-a , ad naf llan yinagmayen d 

yimyura ibeṛṛaniyen i yerran lwelha-nsen ɣer tira n tewsatin-a n tmaziɣt deg 

tallit talemmast. Imaziɣen sεan tansayit taseklant yemxalafen ; Tamedyazt, 

Timucuha, tumgist, inzan d lemεun, timseεraq,... Di tallit talemmast, imeskaren 

iεrbawalen rran lwelha-nsen ɣer tsekla-agi tamaziɣt, uqbel anekcum n 

yiεerbawalen d temhersa, tigemmi-agi akk kra kan seg-s i yettwarun. Maca deg 

tallit-a tamirant, Tasekla timawit tennerna, neǧǧren-as-d yimyura abrid nniḍen, 

abrid-a d abrid n tira, s kra n wayen yellan d amensay rrant-id ɣer tira ama d 

tiwsatin n tamedyazt Ama d tid n tesrit, rnan snulfan-d Tiwsatin nniḍen am ; 

Wungal, Tullist, Amezgun,... i d-yesnulfa seg-sent Belεid At Ɛli. 

       Mi ara nuɣal ɣer Yisefra d tmucuha, ad naf asefru d yiwen n tawil yis-s i d-

senfalayen yimedyazen tiktiwin-nsen, yettawi-d ɣef wayen uɣur ur yessaweḍ 

ara, yura-d fell-as BOUAMARA Kamel : « Asefru, d asuddim n umyag " Ferru 

" , anamek-is d tukksa n yiɣeblan, akken yura Jean Amrouche ; amedyaz n tidet, 

d win i wumi yettunefk usefru, anamek-is ad yerr ayen ur ibanen ara yeṣfa , 

yettarra yefreẓ wayen Ur nefriẓ »1. Ma d tamacahut tettuneḥsab d abrid ɣer 

tmeslayt, win i tt-iḥekkun i ugdud amzun yessuṭeḍ izir n uyefki n yemma-s . 

Llan yimyura i d-yesnulfan iḍrisen ama d timucuha ama d isefra neɣ d tullisin, 

llan daɣen wid isuqlen seg tutlayin nniḍen. 

       Snat n tewsatin-a, wḍent tallit i deg uqlent yeqqwa fell-asent usuqel. 

Nulfan-d yimyura i d-ineǧǧren abrid n tsuqilt seg tutlayt-nsent taɣbalut ɣer 

tutlayt tanicant. Ay-agi , yeǧǧa-aneɣ ad nexdem tazrawt ɣef yiberdan n tsuqilt 

seg tutlayt tamaziɣt ɣer taɣerfant i yeḍfer BENKHIDER Alloua akked SADI 

Azeddine deg tmacahut n waman d usefru n waman . 

       Tazrawt-nneɣ, nebɣa syes ad nekkes iberdan i ismersen sin-agi n yimyura di 

tsuqilt-nsen. 

       Tazrewt-agi, ad tt-nebḍu ɣef kraḍ n yixfawen. Amenzu, d ixef n tesnarrayt, 

deg-s ad nsenned meṛṛa Iferdisen n tesnarrayt iwulmen, ama d timental n ufran n 

usentel, ama d Tamukrist akked tarrayt n umahil i neḍfer. 

       Deg yixef wis sin, ad nsenned snat n tewsatin yerzan amahil-nteɣ 

(Tamacahut akked usefru ). Syin, ad nsenned timeẓra n tsuqilt i yettwasnen 

akked yiberdan n tsuqilt i d-fkant snat n timeẓra ( tasenɣanibt timserwest akked 

teẓri tifsefsert.  

       Deg yixef wis tlata, ad nsenned deg-s tasleḍt ara nexdem akked yigemmaḍ 

uɣur nessaweḍ.

1 BOUAMARA Kamel, Si Lbacir Amellaḥ ( 1861 - 1930 ) , un poète-chanteur célèbre de Kabylie, Ed, 
Talantikit, 2004P P. 34 

 Tazwert      

         Ixef amezwaru, d ixef n tesnarrayt, yis-s ara nebdu amahil-nneɣ. Deg-s ad 

nesken Iferdisen n tesnarrayt i ɣef ara ibed leqdic-nneɣ akked usissen n usagem i 

ɣef ara tili tesleḍt-nneɣ. 

1. Iferdisen n tesnarrayt 

1.1 Asisen n usentel  

       Tasuqilt d tin yennernan s waṭas deg tutlayt tamaziɣt, anda aṭas n 

yinagmayen i yerran lwelha ɣur-s deg waṭas n taɣulin am ; tsekla, tasnilest, 

tasnalmudt, tasenmettit,... Nekkni deg tezrawt-a, nefren tasuqilt deg taɣult n 

tsekla, deg-s ad nawi ɣef usentel " Iberdan n tsuqilt seg tamaziɣt ɣer taεrabt i 

tmacahut n waman d usefru n waman n Allaoua Benkhider d Sadi Azeddine". 

1.2 Timental n ufran n usentel 

       Nefren asentel " Iberdan n tsuqilt seg teqbaylit ɣur taεrabt amedya : 

Tamacahut n waman d usefru n waman n A. Benkhider d A. Sadi " acku d 

asentel aseklan , icud ɣer taɣult i neqqar daɣen d asentel amesbaɣur anda ulac 

win ixedmen tazrawt fell-as . dɣen ila ɣur taεrabt taɣerfant. 

1.3 Tamukrist 

       Tasuqilt d tarrayt i tafaren imnadiyen d yinagmayen akken ad rren aḍris seg 

tutlayt taɣbalut ɣer tutlayt tanicant.  

       Tasuqilt, d abrid n tmussni yettεawanen yal imeɣri ad yefhem idrisen 

yettwarun . Imsuqel yettεawan imeɣri ad yefhem Ayen yettwarun s tutlayt 

taberranit ad t-yefhem s tutlayt-is . 

      Nekkni ass-a, seg usentel aseklan i nefren , neffeɣ-d ɣer usteqsi-a agejdan i 

d-yeqqaren ;" D acu n tarrayin i yessemres yimsuqel n tmacahut n Waman d 

usefru n waman deg tasuqilt-is seg tutlayt taqbaylit ɣer tutlayt taεrabt ?" 

       Seg usteqsi-a agejdan, frurin-d kra n yisteqsiyen nniḍen d inaddayen sεan 

assaɣ d usentel i nefren. Gar yisteqsiyen-a ; 

• Llan aṭas n yiberdan n tsuqilt neɣ ala yiwen n ubrid i yellan ? 

1.4 Turdiwin  

              Seg yisteqsiyen i d-nebder deg tmukrist nessaweḍ ad neffeɣ ɣer 

turdiwin-a ; 

• Ahat, d tarrayt n usuqel n wawal s wawal akked usuqel n unamek. 

• Ahat aṭas n yiberdan i yeḍfer yimsuqel deg tasuqilt-is i uḍris. 

1.5 Iswi seg ufran n usentel 

      Iswi seg ufran n usentel-a d ; 

• Tamussni n  tasuqilt 

• Ad nagem isallen d imaynuten ɣef yiberdan n tsuqilt akter n wayen neɣra 

deg yiswiren iεeddan. 

• Ad nexdem asurif  amenzu akken ad nissin tarrayin iwatan ara nessexdem 

deg tsuqilt n yiḍrisen iseklanen. 

1.6 Askar n waddad  

       Aṭas n tezrawin i d-yellan ɣef tsusilt, gar-asent ; 

• MBARKI Silya, Tifaksutin n tsuqilt seg tefransist ɣer teqbaylit, Amedya : 

Črek, akatay n Master 02, tasdawit Akli Muḥend Ulhaǧ, Tubiret, 2014-2015. 

• BELXIR Dihya, Moussa At Taleb : Tasuqilt n ungal n Mulud Feεun Le fils 

de pauvre ɣer teqbaylit Mmi-s n yigellil, akatay n Master 02, tasdawit n 

Lmulud At Mεemmer, Tizi uzzu, 2015-2016. 

• FOUDI Linda, Isekkiren n tsuqilt deg wungal n Remdane Achab, Ilemẓi n 

tmurt iqbayliyen, akatay n Master 02, tasdawit Akli Muḥend Ulḥaǧ, Tubiret, 

2015-2016. 

• FADANI Lina d IMIN Zuhra, Asuqel n tesεa seg tmucuha n watmaten n 

Grimn si tefransist ɣer teqbaylit, akatay n Master 02, tasdawit n Lmulud At 

Mεemmer, Tizi uzzu, 2016-2017.  

• BUDEBBUZ Nasira, Iberdan n tsuqilt seg taεrabt ɣer tmaziɣt deg wungal n 

Remmana yura Taher Wettar i d-isuɣel Muḥend Belmadi, akatay n Master 

02, tasdawit Ɛebderreḥman Mira, Bgayet, 2018-2019. 

2. Asisen n usagem 

       Tamacahut n waman d usefru n waman d adlis i yura Benkhider Alloua 

akked Azeddine Sadi. Sezregen-t-id deg 2013. Deg-s 47 n yisebtar, yedda-d 

daxel-is ( CD ) deg-s tullsa n tmacahut n waman akked ccna n usefru n waman . 

       Adlis-a, d win yesεan tajellabt i d-yeskanayen aman, deg-s yettwaru yisem n 

win yuran tamacahut n waman d usefru n waman s llun awraɣ. Deg tlemmast, 

yettwaru uzwel n udlis s usekkil ameqqran s llun d Amellal. Seg tama n deffir n 

tajellabt, deg-s yiwen n usenked i udlis i yura Benkhider Alloua akked Azeddine 

Sadi s tutlayt tafransist s llun aberkan.  

       Tamacahut n waman d usefru n waman deg udlis-a, d iḍrisen yettwarun s 

teqbaylit syin tettwaxdem-asen tsuqilt ɣer tutlayt taεrabt d tefransist ɣef ufus n 

Hamiane Merzouk . 

3. Uguren i d-nmuger deg leqdic 
 

       Ulac uguren i d-nemmuger, anagar n wugur n tutlayt taεrabt uɣur d-

tettwasuqel tmacahut n waman d usefru n waman, acku mačči d tutlayt taɣurbizt 

i neɣra yakan deg uɣerbaz amenzu neɣ aɣerbaz alemmas neɣ tasnawit. Tutlayt i 

yessemres d tutlayt i tutlayen iεerbawalen yal ass. 

Taggrayt 

       Deg taggara n yixef-a n tesnarrayt, nessaweḍ ad nefk Iferdisen i ɣef ara 

nebnu anadi-nneɣ, deg-s nemmeslay-d ɣef sebba n ufran n usentel-nneɣ akked 

yisteqsiyen i ɣef ara nadi tiririt iseḥḥan. Syin nekcem deg yiferdisen n usagem, 

nexdem asenked i udlis i nefren akken ad as-nexdem tasleḍt akked wuguren i d-

nemmuger deg leqdic n tezrawt. 

Tazwert  

       Seg yixef n tesnarrayt ad nekcem deg yixef  n teẓri. Ixef-a, d win ad yesεun 

sin yizwal igejdanen, yiwen ad nemmeslay deg-s ɣef tewsit n tmacahut d usefru 

ma d wayeḍ ɣef tsuqilt d yiberdan-is. 

1. Tamacahut d usefru deg tsekla tamaziɣt 

1.1 Tamacahut 

1.1.1 Tabadut n tmacahut  

       Tamacahut d yiwet n ṣṣenf n tesrit i d-yelḥan si zzman aqdim, s yimi ɣer 

umezzuɣ maca isem n tewsit-agi yemxalaf si temnaḍt ɣer tayeḍ. Llan wid is-

yeqqaren taḥkayt, wiyeḍ qqaren-as taḥaǧit, neɣ taqsiḍt, akken i d-yenna Zenia.S 

belli  Tamachut xas mxalafen, yismawen-ines tettaw-id ɣef takunt, tadyant (neɣ 

tajrirt neɣ tameddurt…) tezga-d ger umezruy d uferriɣ ger wayen yellan d 

wayen yernan . Xas akken ṣṣenf-a yemxalaf deg usemmi d win iten-id 

yesnulfayen imi yella d acu iten-ticerken, ama si tama n tulmisin, neɣ deg 

wegbur-nsent akked talɣa-nsent. 

       Tawsit-a d awal yebnan ɣef lmeɛna, d tin ifazen s waṭas deg tmurt n 

leqbayel, tessaweḍ-d i tmetti ayen irennun di tmusni, d wayen i d-yemmalen 

iberdan yessufuɣen ɣer lxir. 

        Timucuha sɛant azal meqqer di tudert n wamdan , llant d cfawat n yal 

yiwen. Imi s tmucuha i yetturebba umdan ɣer wayen yelhan, yissen-it  yelmed 

leɛwayed d wazalen n tmetti. Savignac.P ger yimyura i d-yiwin fell-as 

awal akken d tidet tamacahut taqbaylit d tin yessexzanen aṭas n lefɛayel d yinnan 

inasliyyen, imi tecba lmexzen yeččuren d cfawat n waɣref, neɣ d tamrayt i deg 

d-tbanen wansayen d tikta tilqayanin n wegdud akk d tmetti . Tamacahut dayen i 

d-yelḥan si talliyyin yezrin  ɣer Tallit-agi tamirant i d-yekkan seg wallaɣ n 

wemdan, tettara-t ad iwali ɣer deffir n tiɣilt, teskan-as-d tegnit n usugen, 

tesselmad-as anda ara yessrus iḍarren-is d wamek ad yesseḥbiber ɣef tmetti s 

umata.  

1.1.2 Tiwuriwin n tmacahut  

       Deg unnar n tsekla n tmaziɣt, tamacahut tesɛa tawuri d talqayant di tudert n 

umdan, ama si tama tamettit ama si tama n tnefsit. Dayen it-yeǧǧan ad d-lḥu si 

tasut ɣer tayeḍ. 

      Ma nuɣal-d ɣer tawuri-a ad naf ulac ɣer ɣur-naɣ timucuha yesganayen 

amdan s ibeddi.Timucuha zgant-d d -ttawil s wayes tedda tmetti, i yes yelḥa 

wawal n taqbaylit. Ɣef waya tesɛa tawuri di tudert n wemdan tcud   ɣer 

wassaɣen ger yimdanen, ttṛebga d uwelleh, aselmed, urar… 

1.1.2.1 Assaɣen ger yimdanen  

       Tamacahut tẓeṭ ger yimdanen tessemlalay tasa d wayen turew, tjemmaɛ ger 

twaculin, tekkat ad d-beggen lexṣas yettilin di ṭṭbayeɛ n yimdanen, i yesluɣun 

tiɛwinin n tezdeg ger-asen, mi ara nsel i tmacaht ad nẓer uguren i yettidiren.   

1.1.2.2 Ttṛebga d uwelleh 

        Tessebgan-d s lebrez lebɣi n tmetti di tamsalt n uwellah d ttṛebga, imi yes i 

yettimɣur wallaɣ n wemdan aladɣa agrud, mi ara isel i wayen iḍerrun i win 

yekkaten ɣer ccer, d win yekkaten ɣer lxir di tmacahut ad d-tafeḍ yettmilli ɣer 

temsalt i yekkaten ɣer lxir, imi d netta irebḥen deg taggara, di tmetti taqbaylit ad 

d-naf tameṭṭut tesɛa amkan s tewseɛ deg ttrebga n warrac, imi d netta iwumi 

tettunefk tegnit s tuget i ḥekku n tmucuha, anect-a yettɛawan tayemmat deg 

ttṛebga n warraw-is, d uwelleh d usedhu ad neddem tamacahut n tafunast n 

yigujilen tessakay amdan akken ad iḥus s ugujil. Akken i d-yenna 

DJellaoui.M: « Tayemmat taqbaylit, am wakken i neẓra tettarra azal d ameqran 

i ttṛebga n dderya-s. Tamacahut d yiwet n tegnit i d as-yettunefken iwekken 

asent-sselmed ayen akk yellan d isseɣ iswayes ara qablen immal n tudert-

nsen ».2yerna tayemmat s tmacahut i tezzuzun taɛebbuṭ yelluzen imi timetti 

taqbaylit n zik d tin yesɛan lexṣas mliḥ abeɛda deg temsalt n lqut, Zenia.S d 

yiwen i d-yennan akken ttawin-d timucuha akken ad ttun llaẓ, tamacahut ad ten-

tesgen uqbel ad ttayzeg, tasilt -nni yeččuren kan d aman. Uḍan n tegrist ɣezzifit, 

seg wakken ɣezzifit, tezmer tamacahut ad tezzuzen taɛebbuṭ yelluẓen  yegguman 

naddam.  

1.1.2.3 Aselmed 

       Timucuha sselmadent taqbaylit, yessent ilemmed  weqcic amecṭuḥ ṭṭaɛa n 

yimawlan d leḥḍaqa. Tettmeddu i wemdan timsirin yeččuren d lemɛun am 

tmacahut n tmeṭṭut d waɣzen tettakaɣ-d taggara n win ur nessin ara azal n lxir. 

1.1.2.4 Urar  

       D tagnit n unecreḥ d tuksa n lxiq,d ɛeggu. Timetti taqbaylit tcud s tuget ɣer  

tfellaḥt akken i d-yenna Djellaoui.M : « timetti taqbaylit si zik n zik  teqqan ɣer 

tfellaḥt »3. Ɣef waya ad d-naf yal tawacult taqbaylit tesɛa tiferkiwin i deg 

txeddem seg mi ad fɣen tasebḥit alma d tameddit, mi kfan cɣel-nsen n berra ad 

d-nejmaɛen s axxam, ad steɛfun ad ččan imensi, imiren ad d-tas tagnit n 

tmacahut anda ara ad d-tafeḍ at wexxam ad d-zzin d agraw, ttemlilin ttqassiren 

deg-s ssadhayen iman-nsen iwakken ad ttun leɛtab n wass, am tmacahut ɛmer 

nnefṣ d teryal. 

2DJELLAOUI. M, Tiwsatin timensayin n tesrit taqbaylit, Ed.H.C.A, 2007. P 20. 
3DJELLAOUI. M, op.cit. P20. 

1.1.3  Tulmisin n tmacahut  

       Tamacahut tesɛa tulmisin itt-id yesbinen ɣef tewsatin nniḍen ad naf tutlayt , 

tinfaliyin n tazwara d taggara, iwudam… 

1.1.3.1 Tutlayt 

        d yiwet n tewsit seg tewsatin n tmacahut nettat i yettarran azal i tmacahut 

am akken neẓra tutlayt n tmacahut d tushilt fehment akk madden meẓẓi meqqer 

deg-s i d-tenna Dujardin.C.L d akken tamacahut fehment akk madden imi 

tutlayt i ɣef tebna d tushilt, awalen deg-s ttwaxtaren innan-ines d usriden, ihi ad 

naf win i  d- ḥekkun tamacahut, ssexdamen tutlayt taqbaylit n yal ass am(tala, 

tamedddit, taddart, tisirt…). D anect-a ad  tnaf tebɛed ɣef tutlayin tibarraniyyin. 

am wakken i d-yenna Savignac.P belli  Tutlayt n tmucuha n leqbayel d tutlayt n 

yal ass teshel akk ɣef yimdanen amawal n yinnan-ines d ushil yefruri-d si tnaṣlit 

tamaziɣt, yebɛed ɣef wawalen ijenṭaḍen n taɛrabt i d-nettaf s tugget di tmedyazt. 

    Win i d-yettalsen tamacahut yessaxdam tutlayt fessusen, maca teččur d 

lemɛani .Iben Khaldun yenna-d d akken  Tutlayt d tasuqqilt n ugbur n tanefsit 

n bnadem d lemɛani d yinumak i tessexzen, yettawi-tt umdan yessawḍi-tt, i 

wiyeḍ  s timawit anect-a d izen uksab n wansayen ijdiden, tutlayt tettmeslay-d 

ɣef wayen i ttidiren yemdanen srid yal yiwen yezmer ad yeḥku s shala. Tugget n 

yimsulɣa ssexdamen tafekk-nsen yetteddun d yineḍruyen n tmacahut, s yes i d-

jebden lwelha n yimsefliḍen  ɣur-sen, mi ara d-yeḥku igellem amdan neɣ 

aɣersiw yessaxdam udm-is, allen-is, yessaɛwaj ifsen-is, aya akk irennu-d lbenna 

i tmacahut, taki iwumi qqaren tutlayt n tfekka i yeṭfen amkan d alsasi di 

tmacahut , d nettat i yekkaken rruḥ i yineḍruyen-ines.                                                                                                                                              

      Tutlayt di tmachut tettbeyyin-d timetti n zik amek tga, d tudert d tmeslayt 

amek tebna. 

1.1.3.2  Tinfaliyin n tazwara d tagara 

       yal tamacahut tesɛa tifyar n tazwara d tifyar n taggara wiɣef tebna. Am 

akken i d-yenna Basset.H deg wawal-is: ”yal taqbilt , neɣ tagruma n teqbilin 

tesɛa tarrayt-ines s wayes tbeddu neɣ tkeffu… 

• Tinfaliyin n tazwara 

       Amselɣu uqbel ad yebdu tamacahut-is uqbel ad yekcem deg yineḍruyen-is, 

ad d-yezwir deg kra n tefyar yettwasnen, maca iswi-is  ad d- yejbed lwelha n 

yimsefliḍen. Yeqqar deg-s : 

 ˝Ḥaḡḡitek ma ḡitek tebda taḥkayet-inu˝.       

  ˝Macahu! tamacahut-iw ad telhu ad teɣzif annect usaru .˝ 

  ˝Amacahu! Rebbi ad tt-yesselhu ad teɣzif amzun d asaru˝ . 

   “Amacahu! init ahu! ncallah ad telhu ad teḍbeɛ am usaru, ad tegmu, ad ternu     

alama temmeḍ d ajgu annect n dadda lḥaḡ Ḥemmu .” 

      Win ara d-yeḥkun tamacahut yessiɣzif ṣṣut-is iwakken ad d-yejbed lwalha n 

wid yettemḥesisen, awal ˝Macahu˝ d aɛellem n yimsefliḍen d akken  taḥkayet 

tebda, akken kan ad ssusmen ad smeḥsen as-d-arren˝Ahu˝akk deg  yiwen n 

webrid  s taɣuct ɣuzzifen, mi isen-d-yesla ad ikemmel ḥekku n tmacahut-is . 

• Tinfaliyin n taggara 

       Deg taggara ikeffu taḥkayt-is s tifyar sɛant azal i deg d- yeqqar:  

˝Taqdeɛ tamɛayet-iw ad nečč seksu s tmeẓmuẓin˝.  

˝Taqdeɛ tamɛayet-inu s yirden d timzin˝. 

 ˝kfiɣ taḥaḡit-inu ad nečč seksu s mezmuẓin˝. 

 ˝Taḥaḡit-iw ur tekfu ara, irden d timzin ur ttruḥun ara .˝ 

  “Tamacahut-iw lwad lwad 

   Nniɣ-tt-id i warraw n leḡwad 

    Nekkni ad aɣ-yeḥrez Rebbi 

 Iɛdawen ad ten-yeṣleḥ Rebbi .” 

“Tamacahut-iw tefra,am uɛeqqa di tferka .” 

  “Tamacahut-iw  lwad lwad mliɣ-tt i warraw leǧwad lfahem ad tt-yessif wayeḍ 

ad tt-yerr di rrif.” 

Tefyar n tezwara d tifyar n taggra, llan gar iferdisen igejdanen di lebni n 

tmacahut, ilaq ad ilin deg-s ur nezmir ara a ten-nekkes, rennunt-d cbaḥa i 

tmacahut. 

1.1.3.4 Iwudam 

       Iwudam, d iferdisen ilsasiyen di tmacahut, fell-asen i tebna d nitni i 

yeseddayen tigawin n tmacahut. 

       Llan kra n yiwudam di tmacahut ttsemmin-asen, Llan wiyeḍ ur sɛin ara 

ismawen(yella yiwen n weqcic, yella yiwen n yilemzi, yella yiwen n wargaz, 

tella yiwet n taqcict). 

1.1.4 Tignatin n tmenna n tmacahut  

        Timetti taqbaylit zik-nni, am akken nezra deg lawan n tegrist marra ad d-

yeqsiḥ usemmiḍ yal axxam seg yixxamen n leqbayel lal-is ad d-tessiɣ times, yal 

yiḍ  tettnajmaɛ-d twacult ɣer yiri n lkanun, ad d- smeḥsessen i tmucuha am 

akken i d-yenna Idir d ccna :4˝A baba-inu ba” 

                                  Aqejmur n tasaft 

4 IDIR, tizlit « A baba inu ba » . 

     Iḍegger akkin i yinyen  

     Mlalen akk at uxxam 

     I tmacahut ad slen 

       Zik-nni ḥekku n tmucuha yettili-d  kan deg yiḍ, acku tiwaculin ttefɣent 

lledhayent deg lecɣal-nsen, yal tameddit ad d-nejmiɛen iɛeggalen ɣer wexxam, 

am kul ass ad d-mlilen ad ččen imensi ad steɛfun, tilawin ad krent ad berzent 

liḥala, tawacult akken ma tella d imezyanen neɣ d imeqranen ad d-zzin d agraw i 

win iḥekkun  tamacahut (d amɣar neɣ d tamɣart), ɣef yiri n lkanun, nezmer ad d-

naf ugar n snat n twacultin deg yiwen wegraw, ad slen i yinnan n tmacahut tin 

ara ahen-yessettun tiɣzi n wuḍan d tin ara asen-yeksen leɛtab d cceqa n wass, am 

akken i d- yenna DJallaoui.M di taktabt-is : «  Ass yessaɛyay yettreẓẓiq, iḍ 

yesnufsusay yettcawiq »5 . 

    Ma nuɣal-d ɣer ssebbat i yeḡḡan tamacahut tettili-d kan deg yiḍ, ad d-naf aṭas 

n temsal i yeqnen tewsit-agi ɣer ṭṭlam i d-yeqqaren d akken win ara ad d- yinin 

tmacahut deg wass ad d-fɣen arraw-is d iɛeggunen, neɣ d iɛezzugen, neɣ d 

idarɣalen. Leɛwayed akki  iyi-ssuggaden imdanen akken ur d-ḥekkun ara 

timucuha deg wass, di tallit-agi tamirant  xas  bedlen wallalen n tmetti akked 

ttexmam n wemdan d tudert-is maca ad d-naf wid mazal-ten  ṭṭefen di leɛwayed-

nsen imi asiwel n tmacahu qlil anda i d-yettili acku ula d neyya-nni n zik tekfa, 

xas llan wid iḥekkun  tamacahut deg yiḍ imi ẓran  belli ayagi i d-qqaren at zik 

ɣef  usiwel-ines deg wass d tifellast, qqaren-ten-tt-id  iwakken ad ssugden arrac 

imecṭaḥ, ssebat n wanct-a d lwaqet ur sɛin ara iḥekku n tmacahut deg wass . 

    Ma ttamuɣli n yingmayen d yimyura, ad d-naf ayen nniḍen ɣef  wayen yeɛnan 

tuqna n tmacahut ɣer yiḍ, yel yiwen yessefhem-d amek yettwali  tmsalt-agi : 

5DJELLAOUI. M, op .cit, p .24. 

Abed El Hamid Bourayou, d yiwen deg-sen i d- yefkan tikti-ines andi i d-

yenna akken mebla ccek, ṭṭlam n yiḍ d rrehba i swayes i d-igellu, yella-d d sseba 

talsasit i yessekcamen amseflid ɣer leḥnaḍ n tmacahut, yeččuren d tigawin d 

ineḍruyen yeslubun allaɣ, i t-yessawaḍen daɣen ad yesnerni asugen-ines, wa ad 

ineggez akin i ẓẓerb n tilawt. Ma d tafat n wass tettara tilas i usugen ,tettecuddu 

amdan ɣer tmetti n yal ass d iɣeblan-is .   

          Di talliyin-agi tineggura asiwel n tmucuha yenqes mliḥ. Zik ḥekku n 

tmucuha yettili-d yal iḍ, ma tura nezmer ad d-nini twattunet. Llan kra ttun 

tazwara, kra ttun tigawin neɣ ineḍruyen n tlemmast wiyeḍ ttun tagara. Timucuha 

xulfent leṣnaf nniḍen n tsekla acku tamacahut tettwassen s teɣzi n yinnan-is, 

maca tiwsatin nniḍen yecban inzan d lemɛun d timseɛaq neɣ tamedyazt s umata 

ad naf ur ttwattun ara s waṭas acku wezzil -it, tewzel-agi i yessishilen iwamdan 

aḥfad-nsent. 

1.2 Asefru  

1.2.1  Tabadut n usefru 

       Asefru d tawil i as-d-snulfayen yimedyazen tiktiwin-nsen, yettawi-d ɣef 

wayen yettidir umdan d wayen uɣur ur yessaweḍ ara, BOUAMARA Kamel 

yura-d : << Asefru d asuddim n umyag " Ferru", anamek-is d tukksa n yiɣeblan 

akken yura Amrouche . J " amedyaz n tidet , d win i wumi yettunefk usefru, 

anamek-is ad yerr ayen ur ibanen ara yeṣfa, yettarra yefreẓ wayen ur nefriẓ>>6. 

       Asefru , d ammud n tefyar , yal yiwet ad teḍfer tayeḍ, yezmer ad yili d 

awezzlan akken yezmer ad yili d aɣezzfan. Anamek-ines yezmer ad yili d usrid 

akken yezmer ad yili d arusrid. 

6 BOUAMARA Kamel, Si lbachir Amellah ( 1861 - 1930 ), Un poète-chanteur célèbre de kabylie, Ed, 
Talantikit, 2004, P.24 

       Asefru, yezmer ad yettwacnu am wakken daɣen yezmer ur tettwacna ara, d 

anaw aseklan, yeddes d tiṣeddarin , yal taṣeddart tettfakka s tmeɣrut . Isemras 

awalen irusriden d wawalen icebḥen i as-d-irennun tafulki. 

       Ad naf aṭas n yisental i ɣef i d-tettawi umedyaz deg yisefra-is, gar-asen , ad 

nebder ; 

• Isefra n tayri 

• Isefra n tegrawla 

• Isefra n tmagit  

• Isefra n umennuɣ ɣef tmaziɣt 

• Isefra ɣef tsertit...atg 

• Asefru, s umata akken yezmer ad t-id-yawi urgaz i yezmer ad tt-id-tawit 

tmeṭṭut am; icewwiqen, Izlan, tibuɣarin, azuzen, aserqes,...atg 

• Isefra-a, i yellan d tawsit n tmedyazt , tella seg zik, seg zzman aqdim , yelḥa-

d seg timawit ɣer tira syin iḍrisen-a i d-yettasen s talɣa n yisefra nernan ugar 

uɣalen twacnan. 

       Asefru , ur t-id-yettawi ara menwala, yettawi-tt-id bab n tmussni, aḥeddad n 

wawal am uḍebbal, ... 

Deg tmetti ad naf yella ; 

1.2.1.1 Amedyaz deg tallit tansayat 

 Afsiḥ  

D amedyaz yesɛan leqder deg taddart, d win mucaɛen s waṭas, iferru timsal, d 

bab n wawal, d win yeɛan iles, yettili d aqerruy ɣef tarbaɛt-is. 

 Amussnaw  

       D amdan yesɛa tamussni n ddunit, yenna-d fell-as Nacib belli amussnaw d  

win i d-yeskanayen iberdan , yettaf-d tifrat i temsal n ddunit s yisefra-s, imi 

anamek n umyag “sefru” d “sken” d yiwen, amussnaw d amedyaz yettilin d 

aqerruy n tmetti ….Mammeri yerna-d  belli amussnaw daɣen d win yessɛan 

timussniwin, tirmit deg wayen yerzan aseḥlu d tujjya maca ur d-yettak ara ddwa 

am umsuji… 

 Lexwan 

       Tamedyazt-nsen tettili-d ɣef tesreḍt. Yenna-d fell-asen Nacib akken 

“Axewni “ d awal i d-yekkan seg taɛrabt n leqran. Lexwan d asget –is . Lexwan 

d atmaten n yimdanen neɣ n udrum: d atmaten di rruḥ yessawaḍen ɣer rebbi 

tesddukkel-iten ttuba,asirem n wayen zeddigen sdat n Rebbi . 

 Ameddaḥ 

       Ameddaḥ,tamedyezt i d-yettawi mačči d ayla-s, maca tikwal yessefray, 

tettili-d s ubendayer. Yenna-d fell-as Nacib belli Tamedyazt i d-ttawin 

imeddaḥen, tikwal tettili mačči d ayla-nsen, tikwal-nniḍen ssefrayen ula d nutni, 

tamedyazt-nsen ttawin-tt-id s ubendayer. Ma ɣur Mammeri yenna-d d akken 

ameddaḥ yezmer ad yissin, ddeqs n yisefra, ad yecfu fell-asen, ad ten-

yeqqar…rnu ɣur-s azal meqqren deg tsekla timawit ….yettruḥu seg taddart ɣer 

tayeḍ, seg ssuq ɣer wayeḍ, deg tallit-is, ttakken-as-d yimdanen ama d zzit 

tazart,irden…. 

 Aḍebbal  

       D amedyaz n lfuruḥ, icennu isefra n zzhu d win yellan seg zik deg tmetti 

taqbaylit .Yenna-d fell-as Bouamara: «Seg zik yella uḍebbal deg tmeɣriwin n 

leqbayel»7.   Yerna yenna-d : « Aḍebbal xeddmen-t leqbayel d tarzeft deg 

tmeɣriwin imi ɣur-s azal meqqren, ma yella nga-as tameɣra i ḥed iqerben s 

yiḍebbalen,tameɣra n ṭṭbel d lɣiḍa » 8. 

 Aferraḥ 

       D win i icennun tamedyazt, ttawin-t yimdanen ɣer tmeɣriwin. Yenna-d fell-

as Salhi: « D amdan i d-irennun lferḥ s tmedyazt-is deg tmeɣra»9 

1.2.1.2 Amedyaz deg tallit tatrart 

 Amedyaz  

       Amedyaz d win ixedmen isefra, yezmer ad ten-yaru, ad ten-yeccnu, ad ten-

d-yini s tmedyezt tamsarit. Awal amedyaz ur yettwaseqdec ara deg tsekla 

taqbaylit, wwint-id deg tsekla n tmaziɣt n Maruk. Yenna-d fell-as Ameẓyan, ( 

2008-2009 : 209) : « Awal amedyaz ur yelli ara deg tmedyezt taqbaylit, 

yettwaddem-d seg tsekla n tmaziɣt n L’Atlas n Marruk » 

Yenna-d daɣen Salhi (2011 : 52) :« Awal amedyaz yerna-d ɣer teqbaylit deg 

useggas wis 70» 

 Acennay 

       Acennay d awal atrar deg tqbaylit, yeskanay-d win icennun tamedyezt ɣef 

wakken i d-yura Salhi (2011 : 52) : « D tidet s wudem uzzig awal-a acennay 

yeskanay-d tanakta-ya “Amedyaz-acennay” ». D win icennun tamedyezt-is. 

 Afennan 

7 BOUAMARA Kamel, op.cit, p. 41 
8 Ibid, p. 41 
9 SALHI Mohand Akli, op.cit, pp. 52 - 53 

       D awal yettwaseqdacen s waṭas deg tmetti taqbaylit, yeskanay-d win 

icennun tamedyazt-is Yenna-d fell-as Salḥi (2011 : 52) : « Afennan d amedyaz 

icennu tamedyazt-is » 

2. Tasuqilt 

2.1  Tabadut n tsuqilt 

       Tasuqilt, d tussna i deg yettili usuɣel n uḍris deg tutlayt ɣer tayeḍ, seg uḍris 

anaṣli neɣ aḍris yellan deg tutlayt taɣbalut ɣer uḍris nniḍen yellan s tutlayt 

tanicant s uḍfar n kra n yilugan i as-iwullmen. D afares n tutlayt n usiweḍ n 

unamek n tutlayt tamezwarut d izen ɣer tutlayt tis snat. 

       Tasuqilt d aεiwed n tira n uḍris si tutlayt ɣer tayeḍ mebla ma yella-d 

ubeddel n yilugan i ɣef yettwabna uḍris-nni, ama si tama n talɣa ama si tama n 

ugbur.  

       Aṭas n yinagmayen i tt-id-yesbadun, gar tbadutin-a ; 

• Tabadut n J.R. LADMIRA:  « tasuqilt temmal-d aɛeddi seg tutlayt ɣer tayeḍ, 

tessawaḍ-d isallen gar yemdanen yettmeslayen tutlayin yemxallafen.Tasuqilt 

tettawi-d izen seg tutlayt taɣbalut ɣer tutlayt tanicant»10. 

• Tabadut HERSLUND : « d axeddim iweɛren, meɛna lsas-is d asiweḍ n yizen 

n unagraw asnilsan d awal n wayeḍ. Anect-agi yesbeyyin-d tigejdit n tsuqilt, 

ilaq ad tili d tazrawt tasnillest gar yinagrawen.”3 Ma d tasuqilt ɣer 

MOUNIN: “teɛna afares d axel n tutlayt n usiweḍ ara yilin teqreb ɣer yizen n 

tutlayt tamezwarut,di tazwara seg unamek,s yin ɣer uɣanib »11. 

10 LADMIRAL.J.R,Traduire : Théorémes pour la traduction,Ed.Gallimard,Paris 1994,P11. « La traduction désigne 
toute forme de médiation inter linguistique permettant de transmettre de l’information entre locuteurs de 
langues différentes.La traduction fait passer un message d’une langue de départ(LD)dans une langue 
d’arrivée(LA)ou langue cible » 
11 HERSLUND.M, Aspects linguistique de la traduction, Ed. PUB, France , juin 2003, p174: « La traduction  
constitue une ctivité complexe,mais fondamentalement il s’agit toujours du transfert d’un message d’un  

• Tabadut n ECO : « tasuqilt d timenna tamitalt d axel n tutlayt tayeḍ »12. 

• Tabadut n HELLAL.Y : « tasuqilt tezmer ad tili d akata n ubeddel deg talɣa 

d wayen yerzan tuget-ines »13. 

       Tasuqilt deg-s tlata wanawen ; 

a. Tasuqilt tuskilt: tasuqilt-a d tin yettnadin ɣef tegdazalin deg umsil iwaken 

ad taweḍ ɣer wunmik. 

b. Tasuqilt tilelit: tettnadi ɣef unamek n uḍris,syin ad nefk tigdazalin deg 

tutlayt tanicant. 

c. Tasuqilt awal s wawal: tagi d ankaz n talɣa n tutlayt taɣbalut. 

2.2  Amsuqel 

       Amsuqel , d amru, leqdic-is yettili-d ɣef usufeɣ n tektiwin yellan deg 

wawalen n tutlayt tanaṣlit ɣer tutlayt nniḍen, neɣ seg tantala ɣer tantala tayeḍ.  

       Tiktiwin i d-yettawi mačči d tiktiwin-is, d tiktiwin n umaru nniḍen yettaεraḍ 

ad tent-id-yerr ɣer tutlayt nniḍen. 

2.3  Tizemmar i yessefk ad ilint ɣer yimsuqel 

• Ad yissin tutlayt, ama d tutlayt tanaṣlit n uḍris ama d tutlayt uɣur ad 

yessuqel. 

• Ad yissin amek ara yessiweḍ tikti n wayen i d-isuɣel. 

• Ad yesεu isallen ɣef tmetti n umaru anaṣli d tmagit-is d leεwayed-nsen. 

• Ad yissin amawal. 

• Ad yissin Iferdisen n tutlayt d wid n tjerrumt. 

ystéme linguistique dans un autre. Cela implique que la base méme d’une traduction doit étre une étude 
linguistique contrastive des systémes entre lesquels a lieu un tel transfert. » 
12 ECO. U, Expérience de traduction, Grasset,Paris,2007,P09 : « La traduction est dire présque la méme chose 
dans une autre langue. » 
13 HELLAL. Y, la théorie de la traduction approche thématique et pluridisciplinaire,Ed.Place central de Ben 
Aknoun,Alger,1985 « la traduction peut étre tout processus de change de forme dans son universalité » 

2.4 Timeẓra n tsuqilt 

      Aṭas n tmeẓra i d-yellan ɣef tsusilt, gar-asent 

2.4.1 Tiẓri n Antoine Berman  

       D tiẓri i yettwalin tasuqilt d taɣult taseklant mačči d taɣult tasnilsant. Tiẓri-

agi, tettnadi ɣef usiweḍ n yidles n uḍris n tazwara d uḍris n wawaḍ. 

2.4.2  Tiẓri n Jean Paul Vinay akked Juan Derbelent 

      D tiẓri i yettnadin ɣef tsenɣanibt timserwest. Tiẓri-agi, snernan deg-s deg 

udlis-nsen " Stylistique comparé du Français et de l'anglais " i d-suffɣen deg 

useggas n 1977. 

      Deg udlis-agi-nsen, sumren-d ṣṣa 07 n yiberdan n tsuqilt : Areṭṭal, Arwas, 

tasuqilt tuskilt, asenfel, awlelleɣ, agdazal, amsasa . 

2.4.3  Tiẓri n George Mounin 

       D tiẓri i d-yebder deg udlis-is " Les problèmes théorique de la traduction " i 

d-isuffeɣ deg useggas n 1963. 

       Tiẓri-agi, teḥseb awal uddus akked tefyirt am tayunin n tsuqilt. 

2.4.4  Tiẓri n Hans J. Verneer 

       D tiẓri n " Skopos ", tban-d deg yiseggasen n 70. Terza iḍrisen n 

pragmatique i d-yessegzayen tarrayin n tsuqilt ara nessexdem akken ad naweḍ 

ɣer ugemmuḍ d twuri. 

2.4.5   Tiẓri n Magdalena Nowotma 

       D tiẓri tasnilsant, treṣṣa ɣef tesleḍt taẓrizmulit. Akken i d-tura fell-as : « 

Tiẓri-agi, d tin isenden ɣef lsas agejdan n teẓrizmulit tasnilsant n yizamulen»14. 

2.4.6  Tiẓri n Eugène Nida  

       D tiẓri yettnadin ɣef tegdazelt. D tiẓri yettakken azal i sin wagdazalen n 

usemdu n taywalt ( agdazal alɣan d ugdazal amikaniki ). 

2.5 Tiẓri timsefsert n tsuqilt   

       Tiẓri-ya i tt-id-yeslulen d snat n tselmadin n Uɣerbaz n Yimeṭrejmen d 

Yimsuɣlen n Lpari (Tasdawit Sorbonne Nouvelle), Marianne Lederer Akked 

Danica Selescovitche. D yiwet n teẓri i d-ssasnent deg udlis umi semmant : “ 

Interpréter pour traduire” i d-yeffɣen deg yiseggasn n 60. Tiẓri timsefsert n 

tsuqilt tefka-d tlata n yinurar iɣef ilaq ad d-iɛeddi umsuɣel akken ɣer taggara ad 

d-yawi ɣer tutlayt n wawaḍ anamek n tidet am wakken i yella di tutlayt n 

tanaṣlit.  

Inurar-a d wi :  

 Tigzi : Ilaq amsuɣel mačči kan ad yegzu anamek n wawalen yellan deg uḍris 

n tazwara, yewwi-d fell-as ad yegzu d acu i yebɣa ad d-yini umeskar-is.  

 Asefruri n unamek : Deg unnar-a, anamek yettuɣal d tiktiwin deg wallaɣ n 

umsuɣel, ttefɣen-d wawalen deg usatel n wawal, ttuɣalen d tiktiwin i ara d 

yessenfali ɣer taggara umsuɣel s tutlayt n wawaḍ.  

 Talsenfalit : D aɛiwed n usenfali n unamek n uḍris n tazwara s tutlayt n 

wawaḍ.   

14 NOWOTNA Magdalena, Le sujet, son lieu, son temps : Sémiotique et traduction littéraire, Ed, 
Peeters, Paris, 2002, p. 120. « Cette approche est basée essentiellement sur l'analyse sémio-
linguistique des énoncés». 

2.5.1 Iberdan n tsuqilt n teẓri timsefsert  

Tiẓri timsefsert tettweṣṣi ɣef usemres n sin kan n yiberdan n tsuqilt :  

 Tasuqilt s yimegdayen : Semrasent ubrid-a i usuɣel n wawalen d yizwlen 

imaɣraden d tenfaliyin yezdin akk tutlayin. Md : Awalen yezdin tamaziɣt d 

taɛrabt taɣerfant am : nnif, lḥif, lxuf, lkaṛ, lbiru,...    

 Tasuqilt s yigdazalen : Semrasent ubrid-a di tuget n teswiɛin, imi tutlayin 

mgaradent aṭas deg wamek i d-senfalayent tudert, amgired-a yettili-d seg 

ugdud ɣer wayeḍ, seg yidles ɣer wayeḍ. Fortunato Israel, yettwali dakken 

tasuqilt n yiḍrisen n tsekla ilaq ad yili deg-s unadi ɣef yigdazalen n uḍris n 

tazwara ama d igdazalen n yinaw ama n talɣa, yerna amsuɣel ɣur-s tilelli di 

tira-ines amzun akken ad d-yesnulfu aḍris amaynut war ma yeffeɣ i usatel n 

uḍris n tazwara. Nezmer ad d-nefk amedya n Muḥya, imi aneggaru-ya 

yettnadi ɣef yigdazalen idelsanen di tceqqufin-is : Amejjay di tceqquft n 

Molière “ Médecin malgré lui” d amrabeḍ di tceqquft umi isemma Muḥya “ 

Si leḥlu”.  

2.6 Iberdan n tsuqilt 

2.6.1  Tasuqilt tusridt 

2.6.1.1  Areṭṭal  

       Deg umawal n larousse: d tiwin n wawalen seg tutlayt nniḍen, s talɣa 

nniḍen, d asusru-nni kan , ɣas ulamma tikwal yettbeddil ɣef leḥsab n yiles n 

umsusru, ayagi d agemmaḍ n lixsas n wawalen deg tutayt tamirant, dɣa 

imsuɣlen reglen ɣer wawalen iberraniyen deg tutlayt taɣbalut, imi inumak deg 

wallaɣ llan, isekkilen n wawalen-nsen ulac . 

Md : Coustume→akustim 

2.6.1.2 Arwas  

       D tiwin n wawalen ɣef laḥsab n inumak-nsen ( s tsuqilt), s lmendad n yiwet 

n tɣessa, anamek-is ur d–yettili ara ubeddel deg tɣessa . 

• Arwas n tɣessa 

Md. le premier amour : tayri tamenzut. 

• Arwas n tenfalit  

Md : Il n ya pas de fumée sans feu→Ulac abbu mebla timest. 

2.6.1.3  Tuskilt  

      D tasuqilt yesseḥbibiren ɣef ilugan n tutlayt tanicant, lmeɛna-s tasuqilt ad 

tili, asexreb n tɣessa n tutlayt tanicant ur d-yettili ara . 

Le garçon a écrit une lettre  Yura uqcic tabrat 

2.6.2  Tasuqilt tuzligt 

2.6.2.1  Ankaz 

       Ankaz, iqeddec deg taggayin n tjerrumt , tettbeddil ger yemyagen, d 

talɣiwin d yerbiben d taggayin akk nniḍen; VINI akk d DRABLNY: gren 

tamawt i ubeddel n taggayin agi deg tefyar: 

• Lidya fait le choping →Lidya truḥ ad teqḍu 

      Isem yenkez ɣer wemyag 

 yemmut d amjahed→ یكافح و مات •

• Tanina est la pour pardonner→ Tanina tusa-d i wakken ad tsuter smaḥ 

Tanzaɣt amyag 

2.6.2.2 Awlelleɣ  

       Ixeddem ɣef ubeddel n tikti n yizen , asenfali yettemgirid anamek yettɣama 

akken yella , ma d amgired-agi yerzan tanfaliyin icud ɣer umgired n yedles d 

tesreḍt (tadyannit) , yebḍa awlelleɣ ɣef: awlelleɣ anufran neɣ ilelli , dagi 

amaru d ilelli deg usenfali , akk d uwelelleɣ amaran , anida ilaq amaru imsuɣel 

ad yeḍfer kra n tarrayin. 

2.6.2.3  Tagdazalt 

       Deg umawal n larousse semman-as “Equivalence”. Tagdazalt  d abeddel n 

wawalen s wid iten yettemcabin deg tutlayt tanicant , s useqdec n tiɣunba 

yemgaraden cwit . 

Amedya ɣef tagdazalt: 

Oh mon Dieu Ah tin yeḍran yidi → Ah ya axeṭṭar-iw 

Taggrayt 

       Deg taggara n yixef-a n teẓri, nessaweḍ ad nessegzi tawsit n tmacahut, d 

usefru. Newwi-d ɣef tbadutin-nsen d talɣa-nsen d twuriwin-nsen  d tegnit n 

tmenna-nsen. Nerna nemmeslay-d ɣef tsuqilt, tibadutin-is d tmezra-is akked 

yiberdan-is d tarrayt i iwulmen i yimsuqel ad tt-yeḍfer akken ad tili tsuqilt-is 

tekkmel, tgerrez. 

Tazwert 

       Deg yixef-a, ad nesken tasleḍt i nexdem i tsuqilt n tmacahut n waman d 

usefru n waman. Deg-s ad nefk imedyaten ilmend n sin yiberdan n tsuqilt n teẓri 

timsefsert ( Tasuqilt n yimegdayen d tsuqilt s yigdazalen ). 

1. Iberdan n tsuqilt deg tmacahut n waman  

       Deg tmacahut n waman i d-isuqel Hamiane Merzouk seg tmaziɣt ɣer taεrabt 

taɣerfant, yessexdem ukkuẓ n yiberdan n tsuqilt ; Tasuqilt n wawal s wawal, 

Tasuqilt n ureṭṭal, Tasuqilt n unamek d tsuqilt n unkaz. 

1.1 Abrid n tsuqilt n yimegdayen 

       Deg-s ixdem-d Tasuqilt n mraw d ukkuẓ n wawalen mebla ma ybeddel kra 

deg-sen, akken llan deg uḍris anaṣli i ten-yessemres deg uḍris-is anican. 

       Rnu awalen-a zdin snat n tutlayin imi lasel-nsen n taεrabt kecmen-d ɣer 

tmaziɣt d ireṭṭalen ; 

uṭṭun Awal anaṣli deg teqbaylit Awal imsuqel ɣer taεrabt 

01 Leḥsan لحسان 

02 Lǧifa جیفة 

03 Lexrif اخریف 

04 Aɣebbar الغبار 

05 ḥaren حرو 

06 Lmeḥna امحنتنا 

07 Anẓar الانزر 

08 Sebεa سبعة 

09 Zzayla ازیلة 

10 Yerkeb یركب 

11 Rεud الرعدة 

12 Aman الماء 

13 Ɛahdet اتعھدو 

14 Lǧiran الجیران 

1.2 Abrid n tsuqilt tuskilt 

       Deg tfelwit-a, ad nebder i meṛṛa tifyar d tseddarin i deg yessemres yimsuqel 

abrid n tsuqilt n yigdazalen. 

Aḍris anaṣli Asebtar-

is 

Aḍris imsuqel Asebtar-

is 

Yiwen useggas taddart-nni ɣef 

i d-yettali yiṭij, iεedda fell-as 

lexrif terna ccetwa, tiqqit ur tt-

id-yefki igenni. 

Sb. 08  واحد العام الدشر لیطل اعلیھا

الشمس جاز علیھا اخریف و 

اشتاه قطر ماء ما طحتش من 

 .اسماء

Sb. 33 

Yenna-as : laqent-awen sebεa 

n tɣawsiwin : lkasaε, 

acemmux, taccuyt, takemmict 

n wakal, tacebbubt, yiwen 

umɣar yelsan am teslit d 

zzayla i ɣef ara yerkeb. 

Sb. 09  لزمتكم سبعة شروط : قال :

كیاسة، قلة ، قدرة، كمشة انتاع 

اطراب، شطبة شباني مزوق 

 .كلعروسة ازیلة یركب علیھا

Sb. 33 

Ay anẓar ndeh s rεud. Sb. 10 یا انزر دیر الرعدة. Sb. 32 

Ad d-ɣlin waman, neffud. Sb. 10 قطر اعلینا الماء عطشنا. Sb. 32 

Ay anẓar bru-d i waman. Sb. 10 یا انزر رشنا بالماء. Sb. 32 

Ay anẓar buxx-d akal. Sb. 10 یا انزر اروي الارض. Sb. 32 

Ay anẓar d acu-t wakka. Sb. 10 یا انزر واش الحالة. Sb. 32 

Ay anẓar ssu-tt d adfel. Sb. 10 یا انزر صب علینا الثلج. Sb. 32 

Ay anẓar tiṭ tebɣa ad tẓer. Sb. 10 یا انزر العین ابغت اتشوف. Sb. 32 

Aman tazzalen deg yiɣẓer. Sb.10 الماء سایل في الواد. Sb. 32 

Tin akken i d-yezgan ɣer tama 

n umalu yefka-as rebbi lxir n 

waman n leḥlu d ayen kan. D 

asif i ttazzalen ɣef rrif-is. 

Aman ttreḍqen-d seg udrar. 

Seg wakken ttazzalen ṭṭul n 

useggas, ɣzan yiwen n yiɣẓer 

d awesεan, d alqayan. 

Tamurt tebbeẓbeẓ s waman, 

dɣa yekker din yiwen n 

umadeɣ d axeṣṣar. Isekla 

wwḍen ɣer igenni. Anda yella 

uɣersiw, anda yella ugṭiṭ 

yennejmaε-d ɣer din. Yella d 

acu ara ččen, yella Wanda ara 

bnun leεcuc. 

Sb. 07  ادشر لجایة فالغرب امزود بالماء

احلو بلبزاف قوجة واد اسیل 

بلقوى امحدر من الجبل ادیر 

اقلات غمقین و الرض شبعة ماء 

نیض لعلق و الحشیش ولات 

غابة الكبیرة ولاو سكنتھا 

لوحوش و اطیور خطر كین وین 

 .اتخبو و اعیشو ابلا خوف

Sb. 34 

Amsebrid yeffuden ma iger 

iεemmer-d ad isew, win i t-id-

yeẓran ma ur tent-yečči deg 

ufus-is qessiḥit, ad d-yessali 

iẓuran-is. 

Zgan qqaren aman d ayla-nneɣ 

Sb. 08  حتى البرنیین لیفتو لكان اجي

 .یشرب قطرة ماء اطیحو علیھ

Sb. 34 

ur neḥwaǧ abeṛṛani ad isew 

deg-sen. 

D lewhayem ! Ad as-tiniḍ 

tenger tmurt-nni seg 

yiεeqliyen yiwen akka i rebbi 

ur d-yekkir ad asen-yini diri-t 

wayen akka nxeddmet. 

Nettnuɣ iɣersiwen, iɣersiwen 

yak nefεen-aɣ, d nutni i 

yessizdigen temnaḍt. 

Nessamset aman, aman ma 

umsen Ixelles deg-sen waṭṭan, 

yernu tteččḥen, ttanfen, 

tbeddilen abrid. 

Sb. 08  اتقول ناظت ! اشي اعجب

القیامة، واحد منھم ما قال ھذا 

موش حق و میلزمش ادروه، 

حتى الحیوان مسلكش ولو دور 

دیلھم نفعھم، وسخنا الماء اخلق 

منو اجمیع لمراض، و ادا الماء 

اغضب یتغیر حالو و ابدا 

 .اطریق

Sb. 33 

Imdanen tekcem-iten 

tergagayt, uggaden ɣef 

terwiḥin-nsen. Qqaren kan 

tafellaḥt tura d ayen tfut, d 

llaẓ-nneɣ i d-itteddun. 

A tawaɣit ! Ayah amek ara 

teḍru, amek ara teḍru d lmal d 

yisekla-nneɣ. Simmal ttaẓen 

wussan simmal yettɣara, 

yettsemmir wakal. Ala 

aɣebbaṛ i d-yettafgen seg-s. D 

aseggas n uɣurar. Imɣaren d 

leṭwafen bdan ttmettaten wa 

deffir wa. Cwiṭ-nni n lmal 

Sb. 09  ناس سكانھا ولات خیف لفلاحة

متصلحش ولا الجوع اخوف 

كفاش اندرو الھویش، الوقت 

الارض أبدت تعق و لا  یجري و

غیر الغبار لطیر الارض نشفت 

الموت كثرت ما سلك لا ولد لا 

شیخ زدت لحقت لھویش و 

الشجر عقرت ولات الأمة 

 .تغیض

Sb. 33 

sεan yebda yesselqaf. Isekla 

shalawen. Lḥasun iɣiḍ-nsen 

yewweḍ ɣer rebbi. 

Iyya akka amek ara yexdem, 

iruḥ ɣer umɣar azemni, mi 

yewweḍ, yenna-as : a baba 

amɣar azemni, iyi-d-yewwin 

ɣur-k d lmeḥna i d-yessegra 

uɣurar. Imdanen yebda 

yetteffeɣ-iten leεqel. Ffuden. 

Ziwen-aɣ. Mmel-aɣ amek ara 

nexdem i wakken ad nessukes 

iman-nneɣ seg ssixta-agi. Ma 

neqqim da, nenger. Ma nruḥ 

nennejla, isem n taddart-nneɣ 

ad yeεreq, d Ayen Ur t-id-

yettader yiwen.  

Sb. 09  الشیخ امحیر عول ادیر شيء

لقدر بصح واش قادر ادیر قدام 

 .الواعر

ناظ راح شاف انسان نظیف 

 .وارزین

یا شیخ جیت : اوصل عندو قالو 

نقصدك رانا فلغبین من ھد 

المجنى انتاع الارض العقر 

الناس رى خیفة من الجفاف لقنا 

حل لسلكنا اذا قعدنا نموتو و ادا 

 ھجرنا ما یبقى اسمنا و اغیب

 .اثرنا

Sb. 33 

Amɣar azemni yeqqim 

yettxemmim. Cwiṭ kan akenni 

yenna-as : εennit ɣer unẓar, 

agellid n waman. Anẓar ! 

Amek ttεennin ɣer-s Ay 

azemni ? 

Sb. 09  الشیخ العاقل غایس و خمم امبعد

عیطو الانزر : جاتو فكر قللھم 

 سلطان الماء 

 .كفاه انعیطولو: قالو 

Sb. 33 

Ad ternum sebεa waxfiwen ara 

tezlum din ɣer lqaε n udrar. 

Ad tefkem d asfel i yiεessasen. 

Deg ubrid-nwen mi ara 

tettalim, ad tettmarayem aman 

Sb. 10  اللازم ثاني سبعة اھویش تدبحھم

عتى شط اجبل اتظحو بھم 

تطلعو فاجبل  للصلاح كتكونو

مرة على مرة اترشو الشیب 

 .بالماء اتغنو غنایة

Sb. 33 

ɣef umɣar, ad ternum ad 

tettcewwiqem. 

Ad tekker tuga, yeks lmal. Sb. 10 نبت الحشیش یقوى المعاش Sb. 32 

Iwakken ad nseww lqut. Sb. 10 باش نوجد العولة Sb. 32 

Ay anẓar ɣum-d s tagut. Sb. 10 یا انزر غیم اسماء Sb. 32 

Mi tewwḍem tezlam axfiwen-

nni, bḍut aksum d tuna n sebεa 

yiftaten. Setta ččem-ten wis 

sebεa melḥet-tt tfesrem-t. Syin 

rjut tlata wussan ma yella i d-

yeḍran, εaset ass wis sebεa. 

Xedmen akenni 

Ass wis tlata, tezlez lqaεa. 

Imdanen hajen s tugdin. 

Qqaren, nettru ɣef uɣurar tura 

terna-aɣ-d zznezla. A tawaɣit ! 

Sb. 11  كتجو اتضحو بالھوایش اقسمو

أعلى سبعة أطراف ، ستة 

 كولوھم واسابعة ملحوھا اقددوھا

بعد ثلث ایام، زلزلت الارض، 

ھربت الناس اخافت و ایعیطو 

بالبكى على الجفاف، زدت اعلینا 

 .الزلزلة

Sb. 32 

Ass wis sebεa, yiwen seg Wat 

taddart yerza ɣer udrar ad d-

yezdem. Mi yewweḍ ɣer 

umkan anda xeddmen zzerda-

nni, yufa yettnedda-d. Yeqqel-

d s tazzli ad ixebber taddart. 

Lɣaci akken ma llan ulin ad 

ẓren. Mi wwḍen sellen am 

wakken d rrεud i d-yettalin 

ddaw n tmurt. Qqimen kan 

akenni yeqqers-d yiwen uẓru d 

ameqqran, deffir-s yeṭṭerḍeq-d 

Sb. 11  كلحقو سبعة أیام وحد من الشباب

 .الدشرة راح احطب فاجبل

كلحقو وین مظالي ازردو القا 

دیة ولا تم ھربان باش الارض امن

 .أخبر ناس الدشرة

طلعو اكل انحو الشك غیر وصلو 

سمعو كشغال رعدة تحت 

الارض السكان ولاو اخزرو 

فالشیخ العاقل كشما اقول لھم ھو 

غیر ساكت و الخوى مقلقة تم تم 

طارت حجرة من اوراه طرطق 

الماء بلقوى ولا ادفق كلواد 

Sb. 32-

31 

wasif n waman d imellalen am 

lfeṭṭa ! Lɣaci-nni ttneggizen, 

ttεeggiḍen : Caylelleh s unẓar, 

Caylelleh s uzemni. 

الخوى ماتت بالفرحة و اتغني یا 

فرحتنا بنزر ایعطیك صحة یا 

 .شیخنا العاقل

Akken kan gren ad d-εemmren 

ad swen, amɣar azemni 

iεeggeḍ : rjut ! Ḥebsem din 

tmuqulen ɣer-s ttrajun acu ara 

asen-d-yini. Yenna-asen : 

εahdet asen-txedmem leḥsan. 

Ɛahdet ar ten-tqadrem, εahdet 

ara tent-tebḍum ɣef sebεa 

yimuren.  

Sb. 11  ھوما غیر زدمو باه یشربو الشیخ

 احبسو: عیط قللھم 

الخوة دھشت یستناو واش اقول 

 .لھم 

اتعھدوني بلي ادیر : انطق أقال 

الخیر بل ھذا الماء، اتحافظو 

اعلیھ امتوسخوھش اتقسموھم 

 .على سبعة أطراف

Sb. 31 

 

2. Iberdan n tsuqilt deg usefru n waman 

Deg tɣuri-nneɣ i usefru n waman, nufa-d imsuqel yessemres s tuget abrid n 

tsuqilt s yigdazalen am akken daɣen yessemres di kra n tegnatin abrid n tsuqilt s 

yimegdayen . 

2.1 Abrid n tsuqilt s yigdazalen  

Deg-s amsuqel Hamiane Merzouk yessegza-d yal tanfalit deg uḍris n tazwara s 

yigdazalen-is s tutlayt taεrabt taɣerfant. 

 Aḍris anaṣli Asebtar-is Aḍris imsuqel Asebtar-is 

• Nekk d laman Sb. 14 انا فیا لمان Sb. 29 

• D nekk i d 

tudert 

Sb. 14 انا ھو الحیاة Sb. 29 

• D nekk i d 

tumert 

Sb. 14 انا ھو الفرح Sb. 29 

• Ma neddukel 

nuɣal d tazmert 

Sb. 14 كنتحدو انولي قوة Sb. 29 

• Nerɣa nurag  Sb. 14 السخون نتحرك Sb. 29 

• Nedda-d d 

rreεd 

Sb. 14 انرفقو الرعدة Sb. 29 

• Ma numes 

nettwaɣ 

Sb. 14 ادا تلوثنا اتھردت Sb. 29 

• Imɣan yis-neɣ i 

gman. 

Sb. 14 كلش انور بالماء Sb. 29 

• Ma teṭṭfem deg 

lεahd. 

Sb. 14 وادا مخنتش العھد Sb. 29 

• Seg-neɣ ad d-

tjebdem lεahd. 

Sb. 14 من عندنا اكون الوعد Sb. 29 

• Ad twalim 

ddunit acki-tt. 

Sb. 14  الدنیا امنورة Sb. 29 

• Ma neqqim 

zeddigit. 

Sb. 14 احنا دیما انظاف Sb. 29 

• Swet-aɣ fiḥel 

tagagit. 

Sb. 14 اشربونا بالصحة Sb. 29 

• Netteqqel diri-

aɣ. 

Sb. 14 انولو منسواوش Sb. 29 

• Lehlak deg-neɣ 

yesseɣ. 

Sb. 14 انجیبو لھلاك Sb. 29 

2.3 Abrid n usuqel s yimegdayen 

       Deg-s yewwi-d yimsuqel Hamiane Merzouk awalen akken llan deg tutlayt 

tamaziɣt isemres-iten deg usuqel-nsen ɣer tutlayt taεrabt taɣerfant. 

       Awalen-a deg lasel-nsen n tutlayt taεrabt kecmen-d d ireṭṭalen ɣer tamaziɣt.  

Tutlayt tanaṣlit Asebtar-is Tutlayt timsuqelt Asebtar-is 

• Nesbek Sb. 14 نسبك Sb. 29 

• Rreεd Sb. 14  الرعدة Sb. 29 

• Lεahed Sb. 14 العھد Sb. 29 

• Laman Sb. 14 لمان Sb. 29 

• Ddunit Sb. 14 الدنیا Sb. 29 

• Lehlak Sb. 24 الھلاك Sb. 29 

Taggrayt  

       Deg tesleḍt-nneɣ i tsuqilt i yexdem H. Merzouk i tmacahut n waman d 

usefru n waman, nufa-d ilmend n yimedyaten i d-nefka, yessemres s waṭas abrid 

n tsuqilt s yigdazalen ladɣa imi amsuɣel yessen akken iwulem snat n tutlayin 

yerna yesseqdec-itent. Tamaziɣt ( taqbaylit )d tutlayt-is tayemmat, taεrabt 

taɣerfant d tutlayt-is tis snat i yessemras di tudert-is n yal ass imi netta yettidir di 

Lezzayer tamanaɣt, yerna yeqdec aṭas deg unnar n umezgun d aεeggal di terbaεt 

n umezgun n Kateb Yasin. 

       Yessemres daɣen di kra n teswiεin abrid n tsuqilt s yimegdayen, abrid-a 

yessemres-it anda kan i iwulem neɣ i d-yewwi, ladɣa mi ara yili wawal deg 

uḍris anaṣli laṣel-is d areṭṭal yekka-d seg taεrabt. 

     Anadi-nneɣ, d anadi aseklan i d-yewwin ɣef tesleḍt n yiberdan n tsuqilt deg 

tmacahut n waman d usefru n waman n Benkhider Alloua akked Azeddine Sadi i 

wumi yexdem Hamiane Merzouk tasuqilt ɣer taεrabt taɣerfant. 

       Leqdic-agi, nebḍa-t ɣef kraḍ n yixfawen. Amezwaru , newwi-d deg-s ɣef 

yiferdisen n tesnarrayt, deg-s nesken-d tarrayt n umahil anda i nefren asemres di 

tesleḍt-nneɣ i teẓri timsefsert n tsuqilt imi d iberdan-is i iwulmen i tezrawt-nneɣ. 

       Ixef wis sin d tiẓri, nesken-d daɣen deg-s timeẓra n tsuqilt akked yiberdan n 

tsuqilt ama d wid n teẓri tasenɣanibt timserwest n Vinay d Derbelent neɣ 

iberdan n teẓri timsefsert n Narianne Lederer akked Danicu Selescovitch. 

       Ixef aneggaru d tasleḍt, deg tesleḍt-nneɣ i tsuqilt n tmacahut n waman d 

usefru n waman, nufa-d amsuɣel yesseqdec s waṭas abrid n yigdazalen imi 

inced-d ɣef tenfaliyin iwulmen deg taεrabt taɣerfant i tenfaliyin yellan deg uḍris 

anaṣli. 

       Deg Wanda iwulmen, yesseqdec daɣen abrid n yimegdayen ladɣa anda llan 

wawalen zdin tutlayt tamaziɣt akked taεrabt taɣerfant imi awalen-a usan-d d 

ireṭṭalen seg tutlayt n tmaziɣt. 

       Deg taggara n tezrawt-agi, neffeɣ-d s kra n yigemmaḍ , nefhem ugar ɣef 

tsuqilt d wamek i tettili akked yiberdan i sexdamen yimsuqlen s tarrayin 

yemgaraden. 

Awal s teqbaylit Agdazal–is s tefransist Amawal 

-Areṭṭal -L’emprunt Dictionnaire universel 
Bilingue français/Tamaziɣt 

-Arwas -Le calque Moloud MAMMERI, amwal n 

tmazight tatrart 

-Ankaz -Transposition Mohand MEHRAZI, Lexique 
de didactiques et des 
sciences du language (Français-
Amazigh/Amazigh- 
Français), 

-Awlelleɣ -Modulation Mohand MEHRAZI, Lexique 
de didactiques et des 
sciences du language (Français-
Amazigh/Amazigh- 
Français), 

-Tagdazalt -Equivalence Mohand MEHRAZI, Lexique 
de didactiques et des 
sciences du language (Français-
Amazigh/Amazigh- 
Français), 

-Aswulem -Adaptation Dictionnaire universel 
Bilingue français/Tamaziɣt 

-Aɣbalut -Source Dictionnaire universel 
Bilingue français/Tamaziɣt 

-Tafelwit -Tableau Dictionnaire universel 
Bilingue français/Tamaziɣt 

-Tuskilt -Littérale Dictionnaire universel 
Bilingue français/Tamaziɣt 

-Azmul -Signe Dictionnaire universel 
Bilingue français/Tamaziɣt 

-Asuddem -Dérivation Dictionnaire universel 
Bilingue français/Tamaziɣt 

Isegzal Anamek- nsen 

 

 Am 

 Atg 

 Sb 

 

 Amedya 

 Ar taggara 

 Asebtar 

 

Isegzal n tefransist  

Anamek-nsen Isegzal n tefransist 
 
           Edition 

Agzul n tmacahut n waman d usefru n waman 

       Zik, llant snat n tudrin, yiwet deg umalu, tayeḍ deg usamar, gar-asent yiwen 

n udrar anect-ilat, msaεdalent di kullec anagar deg waman.  

       Taddart n umalu, d tin yesεan aman s waṭas, asif yellan deg-s yezga 

yettceṛcuṛ s waman maca ur ssinen ara azal-is, rnan qeḍεen i tudrin nniḍen ad 

qerben ɣur-s. Ma d taddart n usamar d tin ixuṣṣen deg waman. Yiwen n useggas, 

Ur d-yewwit ugeffur, imdanen ḥaren sani ad rren, igenni yeqquṛ, lqaεa tekkaw. 

Taddart n usamar, bdan isekla deg-s tɣaran, iɣersiwen d yimdanen tmettaten, 

ḥeṣṣlen d acu ara xedmen, rzan ɣer umɣar azemni yefka-asen-d tikti ara yeǧǧen 

bab igenwan ad yefk lxir-s, isuter-asen ad xedmen anaẓar. Kkren xedmen akken, 

rnan ṣṣa ( 07 ) n wussan, iṭerḍeq-d ɣur-sen yiwen n lεin n waman, yuɣal-asen-d 

rruḥ, fkan lεahed i yillu ad asen-xedmen azal. Bḍan-ten d Iḥricen, amur i Tissot, 

amur i tarda, wayeḍ i yiɣersiwen d yisekla d umur i yimsebriden d tudrin 

ixuṣṣen aman. Ma d taddart n umalu, yeqquṛ yiɣẓer ɣur-sen, i tuɣ yettazzal d 

aman i wumi Ur xdimen azal, tuqel d taddart n usamar i asen-d-yefkan lεin ad 

agmen seg-s. Aman-a yettwali-iten umɣar azemni akken cennun, tewwi-d fell-

asen asefru i deg d-yessebgen azal-nsen deg tudert n yal amdan d yal aɣersiw 

akked yal aseklu, aman d ddwa ḥellu i yal taɣawsa. 

Agzul 

 Tazrawt-a tekcem deg taɣult n tsekla tamaziɣt yuran, S uzwel d usentel 

Tasuqilt n tmacahut n waman d usefru n waman. ALLAOUA Benkhi der d sadi Azddine ɣer 
taɛrabt 

 Amalil a d win i nebd ɣef krad n yixfa wen. 

Deg ixef amezwaru: tasnarayt. 

Ixef wis sin: tizri i deg nebdar  

- Tamacahut d usefru deg tsekla tamaziɣt 
- Tamacahut 
- Tabadut n tmacahut 
- Assaɣen gar yimdanen 

Ixef wis krad 

- Nedfar i berdan n tsuqilt deg tmacahut n waman  
- Abrid n tsuqilt n yimegdayen 
- Abrid n tsuqilt tsukilt 

Deg tagrayt 

Iɣbula  

Amawal 

Isegzal 

Timerna 

Awalen isura : 

Tasekla, tamacahut, tasuqilt tuskilt, tusridt, tuzligt, tamachlut n waman d usfru n waman 

